6-njy bap.
6.3. Rugsat edilýän aňryçäk zyňyndylary (RAZ) normirlemek
6.4. Suw ulanylyşyna we akdyrylýan lagym suwlaryň hiline baha bermek we olary hasaba almak

6.3 
RAK (rugsat edilýän aňryçäk konsentrasiýalary) berjaý etmegiň esasy serişdesi – zyňyndylaryň her bir stasionar çeşmesi üçin rugsat edilýän aňryçäk zyňyndylary (RAZ) normirlemek bolup durýar. Hapalaýjy maddalaryň RAZ-ynyň normatiwleri şol etrapdaky aýratyn we beýleki çeşmelerden çykýan hapalaýjy maddalaryň zyňyndylary, etrabyň ösüş perspektiwasyny hasaba almak bilen, RAK normatiwlerinden ýokary geçmeýän derejesinde kesgitlenilýär. 
RAZ normatiwleri  beýleki gurluşyk normatiwlerinden, RAZ bahalary her çeşme üçin ýerleşýän ýeriniň ýaşaýyş raýonlaryna gatnaşygyna, seredilýän çeşmeden çykýan zyýanly maddalaryň beýleki çeşmelerden çykýan zyýanly maddalar bilen birleşmegine, geografik etrapda hapalaýjy maddalaryň ýaýrama şertlerine, daş-töweregindäki howanyň temperaturasyna, ýer üstüniň relýefini we beýleki faktorlaryna baglylykda kesgitlenýändigi bilen tapawutlanýarlar.
[bookmark: _GoBack]Şol sebäpli hem birmeňzeş çeşmeler üçin hapalaýjy maddalary bölüp çykarmagyň RAZ bahalary dürli-dürli bolup biler.
RAZ ululyk çeşmeden çykýan hapalaýjy maddanyň zyňyndylarynyň massasy bilen, şeýle hem çeşmäniň ýerleşýän ýerini we atmosfera gazlaryň düşüş şertlerini (turbanyň diametri we beýikligi, gazlaryň temperaturasy we göwrümi) häsiýetlendirýän parametrlerini ulanmak bilen kesgitlenilýär.
RAZ normatiwleri ýerüsti konsentrasiýalary hasaplamak we hasaplamanetijelerini RAK bilen deňeşdirmegiň esasynda bellenýär. Çeşmäniň tüsse gazlarynda bar bolan hapalaýjy maddalaryň her biri üçin RAZ aýratyn bellenilýär. Çeşmeleriň RAZ gr/s (gram sekuntda)  ölçeýärler. Soňky hasaplamalarda oňaýly bolar ýaly çeşme üçin her bir madda boýunça ýyllyk zyňyndysy tonna ýylda hasaplanylýar.
Ondan başgada her bir madda üçin RAZ jemi ululygy kärhana üçin tutuşlygyna ol ýa-da beýleki birliklerde bellenilýär. RAZ jemi ululygy, gr/s, kärhananyň çeşmelerinden 20 minudyň içinde zyňyndylaryň birwagtda maksimal birleşmesiniň hasaplamasyndan kesgitlenilýär. Jemiň içine çeşmeleriň  ýerüsti jemi konsentrasiýalary hasaplanýan zyňyndylary goşulýar. 
Kärhana üçin RAZ ululygy, tonna ýylda (t/ýyl), aýratyn çeşmelerden zyňyndylaryň jemi hökmünde kesgitenilýär. Hereket edýän çeşme üçin haýsydyr bir maddanyň zyňyndylarynyň mukdary RAZ-da şertlendirilenden ýokary bolan halatynda ýa-da gazlaryň atmosfera düşme şertleri (meselem, beýiklik boýunça) RAZ normatiwleri üçin kabul edilen görkezijilere gabat gelmeýän bolsa, şeýle zyňyndylara ýol berilmegi döwlet tebigaty goraýyş organlary bilen çäklendirilen döwüre ylalaşylýar, şol çeşmeden maddalaryň zyňylma ululygyny bolsa wagtlaýyn ylalaşylan zyňyndy (WYZ) hökmünde häsiýetlendirýärler.
Köp ýagdaýlarda RAZ talaplaryny berjaý etmek üçin gazlary arassalaýyş tehnologiýasynda, zyňyndynyň beýikliginde, çig malda, ýangyçda we beýl. üýtgeşmeleri geçirmek hökmany bolup, ol ep-esli goýumy talap edýär. Ol çäreler ýerine ýetirilýänçä döwürde WYZ ululyklary – gaz arassalaýyş ulgamlarynyň we beýleki zyňyndylary azaldyjy serişdeleriň adaty ulanylyş şertlerinde çeşmeden rugsat edilýän zyňyndylaryň iň ýokary mukdary bellenilýär.
Eger çeşmeden zyňyndylaryň mukdary RAZ ýetmek üçin göz öňünde tutulan, bar bolan gaz arassalaýyş ulgamynyň düýpli abatlaýyş, ýangyjyň ýakylmagynyň gowulaşdyrma we beýl. işleri gutarmazdan öňürti biraz azaldylsa onda goşmaça basgançaklaýyn ululyklar, meselem WYZr, WYZ2 bellenilýär.
Atmosfera howasyny hapalaýjy çeşmeleriň täzeden gurulýan çeşmeleri üçin zyňyndylaryň ululyklary, kada boýunça, diňe RAZ derejesinde ygtyýar edilýär.
6.4 
Suw obýektlerinden ý-da beýleki suw üpjünçilik ulgamlaryndan alynýan, beýleki suw ulanyjylara geçirilýän ýa-da suw obýektlerine akdyrylýan, süzme (filtrasiýa) meýdançalaryna, ýygnaýjylara, bugardyjylara we ş.m. äkidilýän, şeýle hem dolanyşykda bolan we gaýtadan-yzygiderli suw üpjünçilik ulgamlarynda ulanylýan suwuň mukdaryny hasaba almak üçin başlangyç resminama bolup, A4 formatly kitap bolan, suw ölçeýji enjamlar we gurluşlar bilen suw ulanylyşy (suw akdyrylyşy) hasaba alyş žurnaly (forma TGR-11) hyzmat edýär. № TGR-11 forma boýunça žurnalda ýazgylar sarp edilen suwy ölçemek esasynda doldurylýar. 
TGR 11 formanyň sahyplarynyň nusgasy
	Sarp edilmesiniň ölçenen senesi
	Sarp edilişi ölçeýji enjamyň görkezijileri ýa-da diagrammanyň №
	Sarp edilişi ölçeýji enjamyň işleýiş wagty
	Suwuň sarp edilmesi, müň.kub./aýda, kub.m/gijegündiz
	Hasaba alyşy ýerine ýetirýän şahsyň goly

2-nji grafa suw ölçeýji apparatlaryň görkezmeleriniň esasynda doldurylýar. Jemleýji gurluşly suw ölçeýän abzallaryň kömegi bilen suw hasaba alynanda bu grafa sarp edilmäni hasaba alyjy abzalyň öňki we soňky görkezmeleri müň.kub.m ýazylýar. Görkezmeleriň tapawudy 4-nji garafa her aýda we her ýylda netijelerini görkezmek bilen ýazylýar. Eger suwyň hasaba alynmasy ikinji bellige alyş enjamly sarp edilmäni ölçeýji abzallaryň kömegi bilen ýerine ýetirilse, onda žurnala ikinji enjamdan alnan diagrammanyň tertip belgisi ýazylýar. Diagramma gaýtadan işlenilenden soň 4-nji grafada suwuň 1 gije-gündizdäki sarp edilmesi kub.m/gijegündiz görkezilýär.  Suwuň jemi sarp edilmesiniň aý we ýyl boýunça bahalary müň.kub.m goýulýar.
Suwuň hasaba alynmasy görkeziji gurluşly sarp edilmäni ölçeýji abzal bilen ýerine ýetirilende, 2-nji grafada sanawjyda sarp edilmäni ölçeýji gurluşyň  goşmaça enjamyndan alynan bir gezeklik maglumatlar, maýdalawjyda bolsa suwuň sarp edilmesiniň degişli bahalary kub.m/sag-da ýazylýar. Suwuň sarp edilmesi her gije-gündiz üçin suwuň sagatda ortaça sarp edilmesiniň abzalyň gije-gündizde işlän sagadyna köpeltmek bilen kesgitlenilýär we 4-nji grafa ýazylýar. Suwuň jemi sarp edilmesiniň aý we ýyl boýunça bahalary müň.kub.m goýulýar.
Žurnal degişli gullugyň ýolbaşçysy tarapyndan, suwuň sarp edilmesiniň ölçegleriniň döwürleýinligi bilen kesgitlenilýän möhletlerde barlanylýar we gol çekilýär.
Suw ölçeýji enjamlar we gurluşlar bilen suw ulanylyşy (suw akdyrylyşy) goşmaça usullar bilen hasaba alyş žurnaly (forma TGR-12) A4 formatly kitap bolup, suw ölçeýji abzallar ýok bolan meýdançalarda, sehlerde we kärhanalarda ulanylýar.
Eger suwuň başky hasaba alynmasy 1 kub.m suwy nasos bilen çekip guýmaga sarp edilýän elektroenergiýanyň sarp edilmesi boýunça ýerine ýetirilýän bolsa, 3-nji grafada hasabat taşyrylýan döwür üçin elektroenergiýanyň jemi sarp edilmesi müň KWT/sag görkezilen bolsa, onda suwuň sarp edilmesi 3-nji grafadaky görkezijileri 2-nji grafadaky görkezijilere bölmek bilen krsgitlenilýär we 4-nji garafa ýazylýar. Nasos stansiýalarynda suwuň sarp edilmesi nasoslaryň işledilýän sagatlarynyň mukdary we olaryň öndürijiligi boýunça bellenilýär. Öndürijiligi nasoslaryň zawod synaglarynyň netijesinde suwuň sarp edilmesiniň güýjüne, kuwwatlylygyna we PDK (peýdaly täsir koeffisientine)  baglylyk görnüşindäki netijelerinden alynýan ekspluatasiýa (ulanyş) häsiýetnamalarynyň esasynda kesgitlenýär. Bu ýagdaýda sarp edilmesini göniden-göni sarp edilmäniň güýjüň doly bahasyndaky egrisinden (grafiginden) alynýar. Şol bir wagtda žurnalda her bir nasosyň ýakylan we öçürilen wagtyny görkezmeli.
